СЕМИНАР САБАҚТАРЫ БОЙЫНША ӘДІСТЕМЕЛІК НҰСҚАУ
 

Курстың қысқаша сипаттамасы. «Дағдарыс орталықтарындағы әлеуметтік-педагогикалық жұмыс» курсы аясында тәуекел тобындағы балалар санаттарының, девиантты мінез-құлықты, «көше балаларының» өзгешеліктерін және оларды сүйемелдеу мен қолдау негіздерін зерттеу ерекшеліктері қарастырылады. Сонымен қатар курста дағдарыс орталықтарындағы зорлық-зомбылық құрбандарымен диагностикалық, кеңес беру, оңалту жұмыстарының әдістемесі ұсынылған.  
Курстың мақсаты – дағдарыс орталықтарында әлеуметтік-педагогикалық жұмыс істеу қабілетін қалыптастыру; жұмыстағы дағдарыс жағдайларының алдын алу мәселелері туралы түсінік қалыптастыру; әлеуметтік педагогтың девиантты мінез-құлықты, «тәуекел тобындағы» балалармен жұмыс жүргізу  ерекшеліктерімен, дағдарыс орталықтарындағы әлеуметтік-педагогикалық жұмыстың негізгі шарттары, қағидаларымен және әдістерімен таныстыру.  
Курсты игеру нәтижесінде мынадай құзыреттер қалыптасады:  
Когнитивті:  тәуекел тобын анықтайтын факторлар мен өлшемдерді  айқындау; тәуекел тобындағы балалармен, сондай-ақ зорлық-зомбылық құрбандарымен әлеуметтік-педагогикалық жұмыстың ерекшелігін түсіндіру; дағдарыс орталықтарындағы әлеуметтік-педагогикалық жұмыстың формалары мен әдістерін анықтау; зорлық-зомбылық құрбандарының психологиялық-педагогикалық сипаттамасын жасау; адамның өзін құрбан ретінде қабылдау себептерін айқындау, өзін-өзі қабылдау және өзіне деген қарым-қатынасты түзету бойынша көмек көрсету мүмкіндіктерін анықтау;  
Функционалдық: әлеуметтік-педагогикалық технологияларды (субъектілік, әрекеттік, орта) дағдарыс орталықтарының жұмысына қатысты талдау, бейімдеу және қолдану; тұрмыстық зорлық-зомбылық және оның салдарлары міселелері бойынша педагогикалық міндет-жағдайларды құрастыру және талдау; дағдарыс орталықтарындағы әлеуметтік-педагогикалық қызметті жоспарлау және ақпараттық-әдістемелік қамтамасыз ету; отбасындағы дағдарыс жағдайын жою бойынша психологиялық-педагогикалық, түзету-оңалту көмегін көрсету; дағдарыс орталықтарында болған адамдарды әлеуметтік қолдау технологияларын жобалау, құрбандардың өмір сүру қабілеттерін қалпына келтіру, оларды қоғамға кіріктіруге дайындау;    
Жүйелік: дағдарыс орталықтарының жұмысын жалпылау және бағалау; әлеуметтік-педагогикалық қызмет қағидаларын іске асыру  жағдайларын қамтамасыз ету мәселелері бойынша өз көзқарасын тұжырымдау және негіздеу; әлеуметтік педагогтарды зорлық-зомбылық құрбандарымен әлеуметтік-педагогикалық жұмыс жүргізуге даярлау әдістемесін сыни тұрғыдан қайта пайымдау; тұрмыстық зорлық-зомбылықтың алдын алу бойынша әлеуметтік және психологиялық-педагогикалық ұсынымдар әзірлеу; дағдарыс орталықтарының жұмысын жетілдіруге бағытталған оқу-зерттеу жобаларын әзірлеу.    
 

Магистранттарды теориялық оқытудың негізін дәрістер құрайды. Олар  оқытылатын пәннің ең күрделі және өзектімәселелері туралы жүйелі білім береді. Дәрістерде білімалушылардың зерттелетін мәселелерді игеруіне ғана емес,сонымен қатар олардың белсенді танымдық белсенділігін,шығармашылық ойлауын, ғылыми дүниетанымын, кәсібимаңызды қасиеттерін дамытуға ерекше назар аударылады.
Дәріс сабақтарында оқу іс-әрекеттерін жүзеге асыра отырып, магистранттар оқытушының іс-әрекетін мұқият қабылдауы,қалыптасқан бейнелерді есте сақтауы, ой тұжырымдауы,оқытылатын пәнді түсінуіне, білімді практикада қолдануға, оқу-кәсіби міндеттерді шешуге қол жеткізуі тиіс.
Білім алушылар конспект жүргізуі керек. Конспектініпысықтау барысында білім тереңдейді, кеңейеді және бекітіледі, сонымен қатар конспект толықтырылады, түзетіледі жәнежетілдіріледі.
Жазбалар көрнекі болу үшін көрнекіліктің әртүрлі әдістерінқолдану керек.
Дайындалған конспект және ұсынылған әдебиеттерпрактикалық сабақтарға дайындық кезінде, өзіндік жұмыстарды орындауда қолданылады.
Ұсынылған әдебиеттермен жұмыс жасау кезінде келесітізбекті ұстанған жөн:
 

- барлық берілген мәтінді жылдам қарқынмен оқыңыз. Мұндай оқудың мақсаты: зерттелген материал туралы жалпытүсінік қалыптастыру, оқылғанның жалпы мағынасын түсіну;
- әр тұжырымның, әр ұғымның және жалпы сұрақтыңмағынасын түсіну және есте сақтау үшін екінші рет баяу оқыңыз. Оқуды қысқа жазбалармен тұжырымдау нәтижелі болады.
- оқылған мәтіннің, тезистердің немесе үзінділердің,конспектілердің және т.б. жоспарын жасаңыз.
Жазу түрін таңдау зерттелетін материалдың сипатына жәнеонымен жұмыс істеу мақсатына байланысты. Егер материалдыңмазмұны қарапайым, оңай игерілетін болса, жоспар құруменшектелуге болады. Егер материалда жаңа және игерілуі қиынақпарат болса, оны жазып алған жөн.
Жоспар – оқылған материалдың құрылымы мен реттілігінкөрсететін сұрақтар тізімі.
Конспект – бұл дереккөз материалының жүйелі, логикалық баяндалуы. Конспектілердің төрт түрі ажыратылады:
- жоспар-конспект – бұл нақтыланған егжей-тегжейлі жоспар, онда ең күрделі мәселелер бойынша толық түсініктемелер беріледі;
- мәтіндік конспект – бұл дереккөздің маңызды ережелері менфактілерінің тұжырымдалуы;
- еркін конспект – бұл материалды терең зерттеу нәтижесінденақты және қысқаша баяндалған негізгі ережелер, үзінділер, дәйексөздер, тезистер болуы мүмкін; материалдың бір бөлігі жоспармен ұсынылуы мүмкін;
- тақырыптық конспект – бірнеше дереккөздерді зерттеунегізінде жасалады және зерттелген сұраққа жауап береді.
Практикалық (семинар) сабақтар – теория мен практиканың байланысын қамтамасыз ететін, білім алушылардыңдәрісте және өзіндік жұмыс барысында алған білімдерін қолданубіліктері мен дағдыларын дамытуға ықпал ететін репродуктивтіоқыту әдісі.
Практикалық сабақтардың мақсаттары:
♦ теориялық білімді жүйелеуге, бекітуге және тереңдетугекөмектесу;
♦ практикалық мәселелерді шешу әдістерін үйрету,жағдаяттық, графикалық және басқа да тапсырмаларды орындаудағдылары мен қабілеттерін игеруге ықпал ету;
♦ кітаппен, нормативтік құжаттамамен және сызбаларменжұмыс істеуге, анықтамалық және ғылыми әдебиеттерді пайдалануға үйрету;
♦ өздігінен үйрену қабілетін қалыптастыру, яғни өзін-өзіоқыту, өзін-өзі дамыту және өзін- өзі бақылау әдістерін меңгеру.
Практикалық сабақтарға дайындық кезінде:
1. Алдағы сабақтың жоспарымен және оқу мақсатыменмұқият танысыңыз, тұжырымдалған сұрақтардың​мағынасын​нақтылаңыз,​олардың​барлығы​дәрісте қарастырылғанын/қарастырылмағанын анықтаңыз.Проблемалық мәселелер бойынша оқытушымен кеңескен жөн.
2. Дайындалу үшін қажетті әдебиеттерді таңдаңыз. Дәрісконспектісінен басқа, практикалық жоспарлар мен дәрістердекөрсетілген оқу және ғылыми әдебиеттерді қолдану қажет.
3. Ұсынылған әдебиетті зерделеу, қажетті үзінділер жасау және семинар жоспарына сәйкес әр мәселе бойынша қысқаша (5-7 минут) сөйлеу үшін тезистер жасаңыз. Бұл зерттелетінматериалдың мәнін тереңірек түсінуге мүмкіндік береді.Сонымен қатар, мұндай жазбалар емтиханға дайындық кезіндепайдалы болады. Жазбаларды өз сызбаларыңызбен,диаграммалармен қатар жүргізу пайдалы.
4. Өзініздің сабаққа қатысу нысанын анықтау: сұрақтардыңбіріне толық жауап беру, барлық көрсетілген мәселелерді талқылауға қатысу, топтық жұмыс, хабарламамен (баяндамамен) немесе презентациямен сөз сөйлеу.
Практикалық сабақтарда теориялық білімді болашақ кәсіби қызметтегі нақты жағдайларға қатысты қолдануғамашықтандыратын тиімді әдістердің бірі – сase-study әдісі. Олнақты жағдаяттарды практикалық тұрғыдан талдау мен олардыөмірде кездесетін түрінде қайталауға,
«ойнап» шығуға негізделеді, сондықтан да таңдау жасау меншешім қабылдау дағдыларын қалыптастыратын тиімді әдіс болып есептеледі.
Сase-study әдісін қолданудың негізгі мақсаты – нақтыпроблемалық жағдаяттарды талдауға мен шешуге қажеттіпрактикалық дағдыларды қалыптастыру және дамыту.
Міндеттері:
 

- талдау жасау және сыни ойлау дағдыларын дамыту;
- теория мен практиканың байланысын қамтамасыз ету;
- әртүрлі ой-пікірлерді дәлелді түрде баяндауға үйрету;
- қабылданатын шешімдердің салдарын болжауғадағдыландыру;
- белгісіздік жағдайында баламалы нұсқаларды бағалауғаүйрету;
- мәселені шешудің ең тиімді тәсілін анықтай білуге және онынегіздей білуге дағдыландыру.
Білім алушының өзіндік жұмысы (БӨЖ) - оқу процесініңмаңызды құрамдас бөлігі, әрбір магистрнт үшін міндетті, оның көлемі оқу жоспарымен анықталады.
БӨЖ-оқытушының тапсырмасы бойынша және әдістемелікбасшылығы кезінде аудиториядан тыс (аудиториялық) уақытта,бірақ оның тікелей қатысуынсыз орындалатын жоспарланған оқу,оқу-зерттеу, ғылыми-зерттеу жұмысы (білім алушылардыңжетекші рөлін сақтай отырып, оқытушының ішінара тікелей қатысуы мүмкін).
БӨЖ-дің мақсаты – болашақ мамандық бейіні бойынша іргелі білімді, кәсіби іскерліктер мен дағдыларды,шығармашылық, зерттеу қызметі тәжірибесін меңгеру,дербестікті, жауапкершілікті және жинақылықты, оқу және кәсібидеңгейдегі мәселелерді шешуге шығармашылық қатынасқалыптастыру.
БӨЖ-дің міндеттері:
- алған теориялық білімдер мен практикалық дағдылардыжүйелеу және бекіту; теориялық дайындықты тереңдету жәнекеңейту;
- нормативтік, құқықтық, анықтамалық құжаттаманы жәнеарнайы әдебиетті пайдалану білігін қалыптастыру;
- танымдық қабілеттер мен белсенділікті дамыту:шығармашылық бастамалар, дербестік, жауапкершілік жәнежинақылық;
- ойлау дербестігін, өзін-өзі дамыту, өзін-өзі жетілдіру жәнеөзін-өзі іске асыру қабілеттерін қалыптастыру;
- зерттеу дағдыларын дамыту;
- практикалық сабақтарда алынған және өздік жұмыс барысында жиналған материалдарды қорытынды сынақтар менемтихандарға тиімді дайындалу және бітіру біліктілікжұмыстарын жазу кезінде пайдалану.
Хабарлама (баяндама) дайындау
Баяндама – бұл белгілі бір тақырыпқа арналған ресми хабарлама, онда кез-келген қызмет немесе жағдай саласындағыістердің сипаттамасы, автордың жағдайға немесе проблемағакөзқарасы, талдау және мәселені шешудің мүмкін жолдары болуымүмкін.
Баяндама жазбаша да, ауызша да болуы мүмкін. Жазбаша мәтін дәйекті сауатты жазылуы және тиісті тәртәпте рәсімделуі тиіс, ол тақырып мазмұнын толық түрде ашуы керек.
Ауызша баяндама есту арқылы жақсы қабылдануы керек, яғни аудитория үшін қызықты болуы керек. Ауызша баяндаманы ұсыну үшін тезистер жасау пайдалы – баяндамашының сөзсөйлеуінің тірек тармақтары (өзектілігін негіздеу, жұмыстыңмәнін сипаттау, қорытындылар), тақырыпты, сызбаны логикалықтұрғыдан үйлесімді ұсынуға көмектесетін түйінді сөздердіпайдаланған жөн. Ауызша баяндамалар, әдетте, көлемі жағынан үлкен емес және 5-7 минутқа дайындалады. Сөйлеу кезінде тақырыпқа қатысты слайдтар, кестелер және т.б. түрінде ұсынылған түсіндірме материалдарға сүйенуге болады, оларматериалды анық және нақты көрсетуге ғана емес, сонымен қатар тыңдаушыларға көрнекілік қағидасы негізінде баяндамада қарастырылған мәселені жақсы түсінуге көмектеседі.
Реферат жазу – алынған білім негізінде теориялық және практикалық тапсырмаларды өз бетінше орындауға дайындаумақсатын көздейтін оқытудың белсенді түрі.
Рефераттық зерттеудің міндеттері:
- меңгерілген білімді тереңдету және бекіту;
- шығармашылық дағдылар мен қабілеттерді жүйелеу жәнедамыту;
- мәселелерді шешуде дербестікті қалыптастыру.
Реферат мазмұнының сапасына қарай білім алушының оқуматериалын меңгеруіне, сауаттылығына, интеллектісіне, мәдениетіне, өз ойын анық, үйлесімді жеткізе білуіне баға беругеболады.
 

Реферат тақырыбы силлабуста ұсынылған тізімнен таңдалады. Сонымен қатар магистрант оны зерттеу мәселесінеқарай оқытушымен келісе отырып өздігінен де анықтай алады.Тақырыпты баяндауға шығармашылықпен қарау маңызды: ғылыми материалдарды, түрлі педагогикалық жәнепсихологиялық, әдістемелік зерттеулерді қолдану, практикалықтұжырымдар мен ұсыныстар жасау қажет.
Өз жұмысында білім алушылар оқып зерттелген әдебиеттерді жан-жақты талдау негізінде туындаған проблемалартуралы терең білімдерін, өз ойларын дәйекті, нақты жеткізе білу,теорияны практикамен тығыз байланыстыра білуі керек.
Рефераттық зерттеуді жазуға дайындық тақырыпқа қатысты ғылыми және оқу әдебиеттерін таңдау және зерделеуден басталады. Реферат жоспарын дұрыс ойластырып, құру маңызды, оған кіріспе, негізгі бөлім, қорытынды, әдебиеттер тізімі кіреді.
Кіріспеде таңдалған тақырыптың өзектілігі көрсетіледі, оның зерттелу дәрежесі қысқаша көрсетіледі, зерттеу міндеттерітұжырымдалады, қарастырылатын мәселелердің ауқымыанықталады, пайдаланылған дереккөздерге қысқаша сипаттамаберіледі.
Рефераттың мазмұны негізгі бөлімде бірнеше сұрақтарарқылы беріледі, олардың әрқайсысының өз атауы болғаныдұрыс. Бұл жағдайда олардың арасындағы логикалық байланысқаназар аудару керек. Мәселе туралы көзқарасыңызды, жекеұстанымдарыңызды нығайту үшін көрнекті ғалымдардыңеңбектеріне сілтеме жасау керек. Алайда, жұмысты олардыңшығармаларынан алынған дәйексөздермен толтырудың қажеті жоқ. Нақты бір позицияны талдау әлдеқайда орынды. Әрмәселені қарастыру зерттеу принциптерінің талаптарына сәйкесболуы және қысқаша тұжырымдармен аяқталуы керек.
Қорытындыда автордың зерттеу барысында келген негізгітұжырымдары және нақты ұсыныстар беріледі.
Содан кейін әдебиеттер тізімін орналастыру керек.
Реферат стандартты форматтағы парақтың бір жағында орындалады. Көлемі 10-20 бет; шрифт 12, Times New Roman; жиектер: сол жақта – 30 мм, оң жақта – 10, жоғарғы жағында – 20, төменгі жағында – 20 мм. Беттерді нөмірлеу 3-тен бастап, яғни титул беті мен жоспардан кейін дәйекті түрде жүргізіледі.
